
შპს „რუსელოისს“
მის: ქ. თბილისი, მთაწმინდის რაიონი, ბროსეს ქუჩა №2, საოფისე ფართი №21

ელ.ფოსტა: ltd.elshouse@gmail.com

სსიპ გარემოს ეროვნულმა სააგენტომ განიხილა თქვენი №5097 სკრინინგის განცხადება, 
რომელიც ეხება თერჯოლის მუნიციპალიტეტში, სასარგებლო წიაღისეულის 
გადამამუშავებელი (მანგანუმის მადნის გამდიდრება) საწარმოს  ექსპლუატაციის 
პირობების ცვლილების პროექტის სკრინინგის განცხადებას.

გაცნობებთ, რომ სკრინინგის განცხადებაში დაზუსტებას საჭიროებს და წარმოდგენილი 
უნდა იყოს საქმიანობასთან დაკავშირებული შემდეგი საკითხები: 

 სკრინინგის განცხადებაში დაზუსტებას საჭიროებს სალექარიდან გამოსულ 
ჩამდინარე წყალში შეწონილი ნაწილაკების გარდა სხვა არსებული 
დამაბინძურებელი ნივთიერებების არსებობის შესაძლებლობის შეფასება და 
შესაბამისი ხარისხობრივი მაჩვენებლები; 

 წარმოდგენილი უნდა იყოს სალექარში დაგროვებული შლამის რაოდენობა და 
ამოღების სიხშირე, ასევე მისი საბოლოო მართვის საკითხი;

 წარმოდგენილ უნდა იყოს საწარმოს გენ-გეგმა, სადაც საწარმოო ჩამდინარე 
წყალთან ერთად, ასევე დატანილი იქნება სანიაღვრე და შლამსაცავებიდან და 
კუდსაცავიდან ნაჟური წყლების შემკრები სისტემის, აღნიშნული სისტემის 
გამწმენდ ნაგებობასთან მიერთების და გაწმენდილი წყლის ზედაპირული წყლის 
ობიექტში (მდ. ჩოლაბური) ჩაშვების შესახებ ინფორმაცია;

 განცხადებაში წარმოდგენილია თერჯოლის მუნიციპალიტეტის სოფ. ძევრის 
მიმდებარედ არსებული საბადოს ნედლეულის დახასიათება, ამასთან ანგარიშში 
(თავი 2) აღნიშნულია, რომ  საწარმოში ნედლეულის შემოტანა ხდება  თერჯოლის 
მუნიციპალიტეტის სოფ. სეფარეთიდან. ამავე თავში აღნიშნულია, რომ სოფელ 
ძევრის მიმდებარედ არსებული მანგანუმის მადნის კარიერიდან საწარმოში მადნის 
შემოტანა ხორციელდება თვითმცლელი ავტომანქანებით. აღნიშნულიდან 
გამომდინარე დაზუსტებას საჭიროებს საიდან მოხდება ნედლეულის შემოტანა, 
შესაბამისი საბადოზე მოპოვებული მადნის დახასიათებით, ასევე მოცემული უნდა 
იყოს საბადოდან მადნის ტრანსპორტირების სქემა;

 წარმოდგენილი უნდა იყოს ნედლეულის, პროდუქციისა და შლამების/კუდების 
ტრანსპორტირებისას ავტომანქანების მოძრაობის მარშრუტ(ებ)ი, მოძრაობის გეგმა-
გრაფიკი, ასევე უნდა შეფასდეს ტრანსპორტირების შედეგად ატმოსფერულ ჰაერის 
ხარისხზე და ხმაურით გამოწვეული ზემოქმედება;

 განხილული უნდა იყოს კარიერ(ებ)ზე ავტომობილების ძარის რეცხვისა და ნარეცხი 
წყლის გაწმენდის და ჩაშვების საკითხები;

 ვინაიდან სკრინინგის ანგარიშში მოცემულია სხვადასხვა მონაცემები,  დაზუსტებას 
საჭიროებს მადნის გაცხრილვის შედეგად წარმოქმნილი ფრაქციის ზომა;

 წარმოდგენილი უნდა იყოს მდ. ჩოლაბურიდან წყალაღებისთვის საჭირო სატუმბი 
დანადგარის მაქსიმალური წარმადობის დროის ერთეული.

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ.

თამარ ფიცხელაური

სააგენტოს უფროსი

სსიპ გარემოს ეროვნული სააგენტო

